
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի ԹԻՎ 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
2019 թվականին ՀՀ պետական բյուջեով «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ», Երեխաներին բժշկական օգնության ծառայություններ»  և «Ուռուցքաբանական և արյունաբանական հիվանդությունների բժշկական օգնության ծառայություններ» ծրագրերով նախատեսվում են միջոցառումներ, որոնց հիման վրա հնարավորություն է առաջացել ընդլայնել բնակչությանը պետական պատվերի շրջանակներում մատուցվող բժշկական օգնության և սպասարկման ծառայությունների ծավալը և դրանցից օգտվող շահառուների քանակը:
2. Առաջարկվող կարգավորումների բնույթը.
«ՀՀ կառավարության 2004 թվականի մարտի 4-ի թիվ 318-Ն որոշման մեջ փոփոխություններ և լրացումների կատարելու մասին» կառավարության որոշման (այսուհետ՝ որոշում) նախագծի (այսուհետ՝ նախագիծ) մեջ առաջարկվում է կատարել են հետևյալ փոփոխությունները և լրացումները.
1)  Նախագծի 1-ին կետի 2-րդ ենթակետով նախատեսվում է փոփոխություն կատարել որոշմամբ հաստատված հավելված N 1-ում, ըստ որի պետության կողմից երաշխավորված անվճար և արտոնյալ պայմաններով բժշկական օգնության և սպասարկման իրավունք է տրվում մինչև 18 տարեկան բոլոր երեխաներին: Մինչ այժմ այդ իրավունքից օգտվում էին 0-7 տարեկան, հաշմանդամություն ունեցող,  առանց ծնողական խնամքի մնացած, հաշմանդամություն ունեցող անձանցից բաղկացած ընտանիքների, մինչև 18 տարեկան դիսպանսեր հսկողության տակ գտնվող, միածնող, 14-15 տարեկան արական սեռի, նախազորակոչային տարիքի և բազմազավակ (մինչև 18 տարեկան 4 և ավելի անչափահաս երեխաներ ունեցող) ընտանիքների երեխաները: Փոփոխության արդյունքում պետության կողմից երաշխավորված անվճար և արտոնյալ պայմաններով բժշկական օգնության և սպասարկման իրավունք ունեցող մինչև 18 տարեկան շահառուների քանակը ավելանում է մոտ 200,000 անձով:
2) Քանի որ երեխաների մասով  ՀՀ պետական բյուջեի միջոցառումները նախատեսված են միայն «Երեխաներին բժշկական օգնության ծառայություններ» ծրագրի մասով, ապա արտահիվանդանոցային ծրագրերով ֆինանսավորվող ստոմատոլոգիական բժշկական օգնության և Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում» ծրագրի շրջանակներում պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող բնակչության սոցիալապես անապահով ու առանձին (հատուկ) խմբերի ցանկը մնում է նախկինը, որով և պայմանավորված նախագծի 1-ին կետի 2-րդ ենթակետով հաստատվում է նոր հավելված (հավելված N 10):
3) Նախագծի 1-ին կետի 3-րդ, 7-րդ և 8-րդ ենթակետերով կատարվող փոփոխությունները և լրացումները պայմանավորված են սույն հիմնավորման 2-րդ ենթակետով:
4) Նախագծի 1-ին կետի 4-րդ, 5-րդ, 6-րդ, 12-րդ և 13-րդ ենթակետերով կատարվող փոփոխությունները և լրացումները պայմանավորված են սույն հիմնավորման 2-րդ ենթակետով: 
5) Նախագծի 1-ին կետի 9-րդ ենթակետով կատարվող լրացումով ընդլայնվում են թանկարժեք տեխնոլոգիաներով մատուցվող բժշկական օգնության և սպասարկման ծառայություններից օգտվող շահառուների ցանկը (նախկինում սոցիալապես անապահով և առանձին (հատուկ) խմբերի ցանկում չընդգրկված մինչև 18 տարեկան երեխաներ,  2-րդ խմբի հաշմանդամություն ունեցող անձինք,  2-րդ խմբի հաշմանդամություն ունեցող անձինք, ժամկետային պարտադիր զինվորական ծառայության շարքային և կրտսեր ենթասպայական կազմի զինծառայողների ընտանիքների անդամները, Հայաստանի Հանրապետության պաշտպանության մարտական գործողությունների մասնակիցները և նրանց ընտանիքների անդամները, երկարամյա ծառայության կամ հաշմանդամության զինվորական կենսաթոշակ ստացող  նախկին զինծառայողները, ծառայության ընթացքում զոհված (մահացած) զինծառայողների ընտանիքների անդամները՝ թվով մոտ 500,000 շահառուներ), ինչպես նաև ծառայությունների տեսակները: Նշված շահառուների ցանկի և ծառայությունների քանակի փոփոխությունը պայմանավորված է 2019 թվականի ՀՀ պետական բյուջեով «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» և «Երեխաներին բժշկական օգնության ծառայություններ» ծրագրերով նախատեսված միջոցառումների իրականացմամբ: 
6) Նախագծի 1-ին կետի 10-րդ ենթակետով կատարված փոփոխությունով ավելանում են նորագույն 15 և MeV (մեգաէլեկտրոնվոլտ) հզորություն ունեցող բժշկական գծային արագացուցիչով ճառագայթային բուժմից օգտվող շահառուների ցանկը, ինչպես նաև նշված հզորությունից ցածր հզորություն ունեցող գծային արագացուցիչներով չարորակ նորագոյացությունների բուժումը պետական պատվերի շրջանակներում հասանելի կլինի ամբողջ բնակչության համար: 
7) Նախագծի 1-ին կետի 11-րդ ենթակետով կատարված փոփոխությունը պայմանավորված է սույն հիմնավորման 5-րդ ենթակետով:

2. Նախագծի մշակման գործընթացում ներգրավված ինստիտուտները, անձինք 

Նախագծի մշակմանը մասնակցել են Հայաստանի Հանրապետության առողջապահության նախարարության պետական առողջապահական գործակալության և կառուցվածքային ստորաբաժանումների աշխատակիցները:
3. Ակնկալվող արդյունքը
Նախագծի ընդունումը հնարավորություն կտա ավելացնել բնակչությանը պետական պատվերի շրջանակներում մատուցվող բժշկական օգնությնսա և սպասրկման ծառայությունների ծավալը և դրանցից օգտվող շահառուների քանակը:


	

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ  4-Ի ԹԻՎ 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման մեջ փոփոխություններ և լրացումներ կատարելու մասին» կառավարության որոշման ընդունման կապակցությամբ պետական կամ տեղական ինքնակառավարման մարմնի 2019 թվականի բյուջեում եկամուտների և ծախսերի ավելացում կամ նվազեցում չի նախատեսվում: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ   4-Ի ԹԻՎ 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման մեջ փոփոխություններ և լրացումներ կատարելու մասին» կառավարության որոշման ընդունման կապակցությամբ անհրաժեշտություն կառաջանա ընդունելու առողջապահության նախարարի հրամաններ:


